Ohiko galderak: 
· Ondasun edo eskubideren bat desjabetuz gero, zer agiri aurkeztu behar dut?
Espedientea kontsultatu ahal izateko, NANa eraman behar duzu. 
Deia egiten zaienean, eragindakoek honako hauek eraman behar dituzte: NANa, jabetza eskriturak, testamentua edo jabetza tituluak, eta balio justua zein kontutan kobratu nahi duten, kontu horren zenbakia. 
Baldin beste norbaiten ordezkari badiharduzu, interesdunak aurkeztu beharreko agiri horiez gain, ordezkatzen duzun horren baimena eta NANa ere aurkeztu beharko dituzu. 

Zer da balio justua? Nola eta noiz kobratuko dut?
Balio justua da administrazioak desjabetutako ondasun edo eskubidearen jabeari ordaintzen dion prezioa. 
Balio justura iristeko bi modu daude: elkarren adostasunez edo, bestela, Arabako Nahitaezko Desjabetzeen Lurralde Epaimahaiaren erabakiz, zeinaren aurka administrazioarekiko auzi errekurtsoa aurkez baitaiteke. 
Administrazioa legez behartuta dago balio justua izenpetzen denetik gehienez ere 6 hilabeteko epean hura ordaintzera horretarako adierazitako kontu zenbakian. 
· Ondasun edo eskubideren bat desjabetu zaion herritarra. Zein dira egin beharreko urratsak?
Behin desjabetzea jakinarazita, egoki jotzen dituzun alegazioak aurkez ditzakezu Arabako Foru Aldundiaren Lege eta Administrazio Zerbitzuan. 
Gero, alegazio horien erantzuna jasoko duzu. Horren ondoren, Foru Gobernu Kontseiluak behin betiko onetsiko du eragindako ondasun eta eskubideen zerrenda. 
Geroago, dagokizun udalera joateko deia jasoko duzu. Han, okupazio aktak egiten dira, eta desjabetzeari eta balioztapenari buruzko argibideak ematen dira bakarka.
· Zein dira desjabetze prozesuaren hasierako faseak?
Behin herri lanaren proiektua zehaztuta, Foru Gobernu Kontseiluak behin betiko onesten du eragindako ondasun eta eskubideen zerrenda. 
Eragindakoei horren berri emateko, banan-banan idatziz jakinarazteaz gain, ALHAOn, hedabideetan eta udaletxeetan argitaratzen da eragindakoen zerrenda. 
Ondoren, okupazio akta, aldeek adostutako balio justuaren akta eta ordainketa akta egiten dira, eta horrek amaiera ematen dio espedienteari.

